
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅՈՒՆ

ՈՐՈՇՈՒՄ

<<_____>> _______________ 2012 թվականի N____Ն

ք. Երևան

ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  
2005 ԹՎԱԿԱՆԻ  ՓԵՏՐՎԱՐԻ  17-Ի  N 194-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ

Պետական մարմինների ծառայողական ավտոմեքենաների հատկացման, շահագործման և սպասարկման գործընթացը կանոնակարգելու նպատակով` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2005 թվականի փետրվարի 17-ի «Հայաստանի Հանրապետության պետական մարմինների ծառայողական ավտոմեքենաների հատկացման, շահագործման և սպասարկման մասին» N 194-Ն որոշման (այսուհետ նաև` որոշում) մեջ կատարել հետևյալ փոփոխությունները`

 1) որոշման N1 հավելվածի 5.10-րդ կետում` «խորհուրդն» բառը փոխարինել «խորհուրդը և Հայաստանի Հանրապետության տնտեսական մրցակցության պաշտպանության պետական հանձնաժողովը» բառերով:
2) որոշման N2 հավելվածի` 
ա) 30-րդ տողը շարադրել հետևյալ խմբագրությամբ.

	«
	30.
	ՀՀ տնտեսական մրցակցության պաշտպանության պետական հանձնաժողով
	5
	3
	2
	»


բ) «Ընդամենը» տողը շարադրել հետևյալ խմբագրությամբ.
	«
	Ընդամենը
	1678
	651
	1027
	»


2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՏԵՂԵԿԱՆՔ - ՀԻՄՆԱՎՈՐՈՒՄ

<<ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  

2005 ԹՎԱԿԱՆԻ  ՓԵՏՐՎԱՐԻ  17-Ի  N 194-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ>>  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  

ՈՐՈՇՈՒՄՆ  ԸՆԴՈՒՆԵԼՈՒ  ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

	1.
	Անհրաժեշտությունը

	
	Հայաստանի Հանրապետության կառավարության 2010 թվականի նոյեմբերի 18-ի թիվ 1487-Ն որոշման հիման վրա Հանձնաժողովին միջոցներ են տրամադրվել ծառայողական ավտոմեքենա ձեռք բերելու նպատակով, ինչի կապակցությամբ էլ անհրաժեշտություն է առաջացել կատարել նշված փոփոխությունը: Բացի այդ, 2011 մայիսի 23-ին ուժի մեջ է մտել «Տնտեսական մրցակցության պաշտպանության մասին» Հայաստանի Հանրապետության օրենքում փոփոխություններ և լրացումներ կատարելու մասին Հայաստանի Հանրապետության օրենքը (այսուհետ` Օրենք), որով Հայաստանի Հանրապետության տնտեսական մրցակցության պաշտպանության պետական հանձնաժողովին (այսուհետ` Հանձնաժողով)` Օրենքով իր առջև դրված խնդիրների իրականացման համար տրվել են լրացուցիչ լիազորություններ: Մասնավորապես, Օրենքի 19-րդ հոդվածի 1-ին մասի «գ» կետի համաձայն` Հանձնաժողովն իրավունք ունի տնտեսվարող սուբյեկտի կողմից ներկայացված տեղեկատվության արժանահավատության, տնտեսվարող սուբյեկտի փաստացի գործունեության բացահայտման կամ Հանձնաժողովի որոշման կատարման նկատմամբ վերահսկողության նպատակով իրականացնելու ստուգում, ուսումնասիրություն (այդ թվում` հսկիչ գնում) և (կամ) դիտանցում:

	2.
	Ընթացիկ իրավիճակը և խնդիրները

	
	Ներկայումս Հանձնաժողովին սպասարկում է մեկ ավտոմեքենա, որի շահագործմամբ լիովին հնարավոր չէ իրականացնել Հանձնաժողովի աշխատակազմի գործառույթները հսկիչ գնումների, դիտանցումների, ստուգումների, դատական ներկայացուցչության ապահովման այլ բնագավառներում:

	3.
	Տվյալ բնագավառում իրականացվող քաղաքականությունը

	
	------------

	4.
	Կարգավորման նպատակը և բնույթը

	
	Նշված, ինչպես նաև Օրենքով սահմանված մյուս գործառույթների ընդլայնման պայմաններում Հանձնաժողովի աշխատակազմի բնականոն գործունեության ապահովման նպատակով անհրաժեշտություն է առաջացել Հայաստանի Հանրապետության կառավարության 2005 թվականի փետրվարի 17-ի «Հայաստանի Հանրապետության պետական մարմինների ծառայողական ավտոմեքենաների հատկացման, շահագործման և սպասարկման մասին» N 194-Ն որոշման մեջ կատարել փոփոխություններ:

	5.
	Նախագծի մշակման գործընթացում ներգրավված ինստիտուտները և ան​ձիք

	
	Նախագիծը մշակվել է Հայաստանի Հանրապետության տնտեսական մրցակցության պաշտպանության պետական հանձնաժողովի աշխատակազմի իրավաբանական վարչության և հաշվապահական հաշվառման բաժնի մասնագետների կողմից:

	6.
	Ակնկալվող արդյունքը

	
	Նախագծի ընդունման դեպքում Հանձնաժողովի սպասարկման համար կտրամադրվի ևս մեկ ավտոմեքենա, որի շահագործումն էլ կնպաստի Հանձնաժողովի աշխատակազմի խնդիրների և գործառույթների բնականոն իրականացմանը:

	7.
	Այլ տեղեկություններ (եթե այդպիսիք առկա են)

	
	---------


ՏԵՂԵԿԱՆՔ

<<ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  

2005 ԹՎԱԿԱՆԻ  ՓԵՏՐՎԱՐԻ  17-Ի  N 194-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ ՄԱՍԻՆ>>  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ  

ՈՐՈՇՈՒՄՆ  ԸՆԴՈՒՆԵԼՈՒ  ԿԱՊԱԿՑՈՒԹՅԱՄԲ  ԱՅԼ  ԻՐԱՎԱԿԱՆ  ԱԿՏԵՐՈՒՄ  ՓՈՓՈԽՈՒԹՅՈՒՆՆԵՐ  ԿԱՄ  ԼՐԱՑՈՒՄՆԵՐ  ԿԱՏԱՐԵԼՈՒ  

ԱՆՀՐԱԺԵՇՏՈՒԹՅԱՆ  ՎԵՐԱԲԵՐՅԱԼ
«Հայաստանի Հանրապետության կառավարության 2005 թվականի փետրվարի 17-ի թիվ 194-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշումն ընդունելու կապակցությամբ Հայաստանի Հանրապետության այլ իրավական ակտերում փոփոխություններ կամ լրացումներ կատարելու անհրաժեշությունը բացակայում է:
ՏԵՂԵԿԱՆՔ

<<ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ

2005 ԹՎԱԿԱՆԻ  ՓԵՏՐՎԱՐԻ  17-Ի  N 194-Ն  ՈՐՈՇՄԱՆ  ՄԵՋ  ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ  ՄԱՍԻՆ>>  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿԱՌԱՎԱՐՈՒԹՅԱՆ

ՈՐՈՇՈՒՄՆ  ԸՆԴՈՒՆԵԼՈՒ  ԿԱՊԱԿՑՈՒԹՅԱՄԲ  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՊԵՏԱԿԱՆ  ԲՅՈՒՋԵՈՒՄ  ԾԱԽՍԵՐԻ  ԿԱՄ  ԵԿԱՄՈՒՏՆԵՐԻ  ԷԱԿԱՆ
 ԱՎԵԼԱՑՄԱՆ  ԿԱՄ  ՆՎԱԶԵՑՄԱՆ  ՄԱՍԻՆ
«Հայաստանի Հանրապետության կառավարության 2005 թվականի փետրվարի 17-ի թիվ 194-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ նախատեսվում է ծախսերի ավելացում:
Մասնավորապես, Հանձնաժողովի 04.01.01. Գործադիր իշխանության, պետական կառավարման, հանրապետական և տարածքային կառավարման մարմինների պահպանման ծրագրով «Տրանսպորտային նյութեր» 4264 տնտեսագիտական հոդվածով նախատեսված չորս ավտոմեքենայի ծախսից բացի լրացուցիչ ևս մեկ ավտոմեքենայի պահպանման համար անհրաժեշտ է 1000,0 հազար ՀՀ դրամ, իսկ «Մեքենաների ապահովագրություն» 4215 տնտեսագիտական հոդվածով 35,0 հազար ՀՀ դրամ, «Պարտադիր վճարներ» 4823 տնտեսագիտական հոդվածով 10,5 հազար դրամ (ավտոմեքենայի տեխզննում):
